
പതിനാറാം കേരള നിയമസഭ

ഒന്നാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 372 23-06-2026-ല്‍ മറുപടിയ്ക്ക്

പൊതു താല്‍പര്യമുള്ള അന്വേഷണ റിപ്പോര്‍ട്ടുകള്‍ വിവരാവകാശ നിയമപ്രകാരം നല്‍കുന്നതിനുള്ള

വിലക്കുകള്‍

ചോദ്യം ഉന്നയിച്ച അംഗങ്ങൾ

ശ്രീ. സി. കെ. കാസിം

മറുപടി നൽകിയ മന്ത്രി

ശ്രീ. രമേശ് ചെന്നിത്തല

(ആഭ്യന്തര- വിജിലൻസ്, കയർ വകുപ്പ് മന്ത്രി)

(എ)  പൊതു താല്‍പര്യമുള്ള അന്വേഷണ റിപ്പോര്‍ട്ടുകള്‍ (ഉദാ. തൃശ്ശൂര്‍ പൂരം) വിവരാവകാശ

നിയമപ്രകാരം നല്‍കുന്നതിന് വിലക്കുകളോ നിയന്ത്രണങ്ങളോ ഏര്‍പ്പെടുത്തിയിട്ടുണ്ടോ;

വിശദമാക്കാമോ;

മറുപടി: പൊതുതാത്‌പര്യമുള്ള അന്വേഷണ റിപ്പോര്‍ട്ടുകള്‍ വിവരാവകാശ നിയമത്തിന്റെ

വ്യവസ്ഥകള്‍ക്ക്‌ വിധേയമായി നൽകുന്നതിന്‌ നിലവിൽ വിലക്കുകളോ നിയന്ത്രണങ്ങളോ

ഏര്‍പ്പെടുത്തിയിട്ടില്ല.

         എന്നാല്‍,സുരക്ഷാ-ഇന്റലിജന്‍സ്‌ വിഭാഗങ്ങളുമായി ബന്ധപ്പെട്ട റിപ്പോര്‍ട്ടുകള്‍ക്ക്‌ പൊതുവായ

നിയന്ത്രണങ്ങളുണ്ട്. SRO no.127/2006 (G.O.(P) no.43/2006/GAD dated 07/02/2006)

വിജ്ഞാപനപ്രകാരം സംസ്ഥാന പോലീസ്‌ വകുപ്പിന്‌ കീഴിലുളള 8 പ്രധാന ഇന്റലിജന്‍സ്‌ /സുരക്ഷാ

വിഭാഗങ്ങളെ വിവരാവകാശ നിയമത്തിന്റെ പരിധിയിൽ നിന്നും ഒഴിവാക്കിയിട്ടുണ്ട്‌. കൂടാതെ, ഈ

വിഭാഗങ്ങളിൽ നിന്നും ഗവണ്‍മെന്റ്‌ സെക്രട്ടേറിയേറ്റിലെ ആഭ്യന്തര (രഹസ്യ വിഭാഗം -എ), ആഭ്യന്തര

(രഹസ്യ വിഭാഗം ബി) വകുപ്പുകളിലേക്ക് അയക്കുന്ന അതീവ രഹസ്യ സ്വഭാവമുള്ള വിവരങ്ങളെയും

റിപ്പോർട്ടുകളെയും SRO no.406/2013 (G.O.(P) no.104/2013/GAD dated

11/04/2013)    വിജ്ഞാപനത്തിലൂടെ വിവരാവകാശ നിയമത്തിന്റെ പരിധിയില്‍ നിന്നും

ഒഴിവാക്കിയിട്ടുണ്ട്‌.

(ബി)  ക്രൈം റിക്കോര്‍ഡ്സ് ബ്യൂറോയില്‍ നിന്നുള്ള വിവരങ്ങള്‍ നല്‍കുന്നതിന് നിലവില്‍

വിലക്കുണ്ടോ; ഉണ്ടെങ്കില്‍ ഈ വിലക്കുകള്‍ നീക്കം ചെയ്യുന്ന കാര്യം ആലോചനയിലുണ്ടോ;

വിശദമാക്കാമോ?

മറുപടി: SRO no.127/2006 (G.O.(P) no.43/2006/GAD dated 07/02/2006) വിജ്ഞാപനപ്രകാരം

വിവരാവകാശ നിയമ ത്തിന്റെ പരിധിയിൽ നിന്നും ഒഴിവാക്കപ്പെട്ട 8 ഇന്റലിജന്‍സ്‌ /സുരക്ഷാ

വിഭാഗങ്ങളില്‍ 'ക്രൈം റെക്കേര്‍ഡ്സ്‌ ബ്യൂറോ'    ഉള്‍പ്പെടുന്നുണ്ട്‌. അതിനാൽ ഈ വിഭാഗത്തിൽ

നിന്നുള്ള വിവരങ്ങൾ വിവരാവകാശ പ്രകാരം നല്‍കുന്നതിന്‌ നിലവില്‍ നിയമപരമായ വിലക്കുണ്ട്‌.

സംസ്ഥാനത്തിന്റെ സുരക്ഷയും രഹസ്യസ്വഭാവവും മുന്‍നിര്‍ത്തി ഏര്‍പ്പെടുത്തിയിട്ടുള്ള ഈ വിലക്കുകള്‍

നീക്കം ചെയ്യുന്ന കാര്യം നിലവില്‍ സര്‍ക്കാര്‍ പരിഗണനയിലില്ല.



സെക്ഷൻ ഓഫീസർ

